BULETINIINNOVET ALBANIA

Edicioni Pranvere 2024

Le té kontribuojmé drejt njé komuniteti mé té forté té Arsimit dhe Formimit Profesional!

|

NE KETE NUMER DO TE LEXONI:

e Konkursi pér dizenjimin e logos pér
Konkurset Kombétare té Aftésive 2024:
Alkid Shuli shpallet fitues. (Fq. 2)

e Pérvojat dhe pérshtypjet e nxénésve nga
Shkolla Teknike Ekonomike Tirané qé
kryen praktikén profesionale te Albanian
Skills. (Fq. 3-4)

e Njé pérvojé e paharrueshme né Shqipéri:
déshmia e grupit té pesté té nxénésve nga
Italia gé& kryen praktikat profesionale né
Shqipéri né kuadér té programit Hosting,
Erasmus+ pérgjaté muajit Shkurt 2024. (Fq.
4-5)

Zhvillimet e projektit DC-VET WB:

1.Aktivitetet pilote té zhvilluara né shkollat gé
jané pjesé e projektit; (Fq. 6-7)

2.Takimi midis partneréve né Sarajevé, Bosnje
& Hercegoviné mé 20-21 Shkurt 2024; (Fq.
7-8)

3.Analiza krahasuese e Té Mésuarit té Bazuar

né Puné né vendet e BP. (Fq. 9-10)

e Zhvillimet e projektit Second

Chance:

1.Takimi midis partneréve né Ljubljané,
Slloveni mé 23-25 Shkurt 2024; (Fq. 11)

2.Shkémbimi Rinor né Tirané i 25 té rinjve
nga Sllovenia, Bosnje & Hercegovina, Suedia,
Egjipti dhe Shqipéria pérgjaté javés 12-19
Maj 2024. (Fq. 12-13)

©ALBANIANSKILLS

¢ Zhvillimet e projektit CANDI:

1. Trajnimi i mésuesve pér aftésité digjitale pérgjaté
periudhés Janar-Prill 2024; (Fq- 13-14)

2.Takimi midis partneréve né Sarajevé, Bosnje &
Hercegoviné mé 23-24 Prill 2024. (Fq. 14)

¢ Zhvillimet e projektit INVEST - CBVET:

1.Zhvillimi i sondazhit dhe fokus-grupit pér aftésité
e gjelbra dhe digjitale né shkollat AFP né Shqipéri
me meésues nga kéto shkolla pérgjaté muajit
Shkurt-Mars 2024; (Fq. 15)

2.Takimi midis partneréve né Sevilje, Spanjé mé 18-
20 Mars 2024. (Fq. 16)

¢ Zhvillimet e projektit V2V-AL: (Fq. 17-
18)

1.Takimi midis partneréve né Lion, Francé mé 7-9
Prill 2024.

¢ Zhvillimet e projektit Fast Forward:
1. Takimi midis partneréve né Tirangé, Shqipéri mé 12-
13 Prill 2024; (Fq-19)

e Ngjarja “Vajzat Shqgiptare né Akademiné e TIK
2024" e zhvilluar pérgjaté 15-19 Prill 2024.(Fq. 20)

* Pranveré né Bruksel:

1.Forumi i Paré i Paktit (Marréveshjes) pér
Aftésité mé 21-22 Mars 2024; (Fq. 22)

2.Asambleja e Pérgjithshme pér Lévizshmériné e
Praktikantéve mé 3-4 Prill 2024; (Fq- 22)

3.Viti Europian i Aftésive - Cfaré vjen mé pas?,
konferencé e mbajtur mé 30 Prill 2024 (Fq. 23)

Konkursi pér dizenjimin e logos pér Konkurset Kombétare
té Aftésive 2024: Alkid Shuli shpallet fitues

Konkursi pér Dizenjimin e Logos pér “Edicionin e Nénté té Konkurseve Kombétare té Aftésive” pérfundoi
me sukses, duke shpallur fituesin publikisht mé 2 prill 2024.

Albanian Skills né bashképunim me The7Chambers, njé platformé dedikuar artit digjital dhe jo vetém,
organizuan kété konkurs pér té zgjedhur logon gé do té pérfagésojé kété ngjarje prestigjioze gé do té
mbahet mé voné gjaté kétij viti, nga data 15 deri mé 17 néntor 2024.

Pas njé procesi emocionues vlerésimi, Alkid Shuli, njé student i degés Informatiké Ekonomike né
Fakultetin e Ekonomisé Universiteti i Tiranés, u shpall fitues i konkursit. Dizajni i tij u pérzgjodh si logoja
zyrtare e edicionit té sivietshém té Konkurseve Kombétare té Aftésive, dhe ai u shpérblye me njé ¢mim
prej 100 euro.

K?nkurset Kombétare
té Aftésive 2024

Alkid Shuli dhe Ana Zacharian. Né foton majtas éshté e shfaqur logoja e Edicionit té Nénté té
Konkurseve Kombétare té Aftésive.

Ky konkurs u hap pér té gjithé té pasionuarit pas dizajnit, nxénés e studenté nga shkolla t& mesme té
pérgjithshme e profesionale si dhe universitete, duke ofruar njé mundési té shkélqyer pér té shfaqur
kreativitetin dhe talentin e tyre. Pjesémarrésit u ftuan té krijonin njé logo gé té pérfagésonte vlerat dhe
réndésiné e Konkurseve Kombétare té Aftésive, duke ndjekur disa kritere specifike, pérfshiré pérdorimin
e njé elementi pérfagésues dhe njé palete ngjyrash té pérputhshme me logon e Albanian Skills. Logoja e
tij do té pérdoret né té gjitha materialet promovuese dhe zyrtare té eventit té kétij viti, duke i dhéné njé
identitet té vecanté dhe té paharrueshém.

Konkurset Kombétare té Aftésive, té organizuara c¢do vit nga Albanian Skills, kané pér géllim
promovimin dhe mbéshtetjen e aftésive té té rinjve shqiptaré, duke u ofruar atyre njé platformé pér té
pérmirésuar dhe ndértuar karrierén e tyre. Ngjarja e kétij viti pritet té jeté njé tjetér sukses i madh, duke
ndjekur gjurmét e Edicionit té Teté té mbajtur né Expocity Albania né dhjetor 2023.

Falénderojmé té gjithé pjesémarrésit pér kontributin e tyre dhe pérgézojmé Alkid Shulin pér kété arritje.
Ne ndérkohé kemi nisur pérgatitjet pér “Edicionin e Nénté té Konkurseve Kombétare té Aftésive” dhe
mezi presim qé logoja té pérfagésojé denjésisht kéto konkurse, identitet i AlbanianSkills.

Pérvojat dhe pérshtypjet e nxénésve nga Shkolla Teknike
Ekonomike Tirané qé kryen praktikén profesionale te
Albanian Skills

Jam Rejhan Koligi nxénés i shkollés “Teknike Ekonomike
Tirané” viti i IV. Dega né té cilén studioj éshté “Administrim
Zyre" njé profil i ri né arsimin profesional dhe me mundési
té shumta né tregun e punés. Né kohén e liré studioj, por
dhe ushtrohem né palestér. Pérvoja né “Albanian Skills”

éshté njé nga eksperiencat mé té mira té jetés sime, nga ku
kam mésuar gjithcka, duke nisur nga shkrimi i
dokumenteve e deri tek bashkébisedimi me kompanité
partnere. Pas 10 vitesh e shikoj veten njé person té arriré né
degén né té cilén po studioj dhe po praktikohem c¢do dité
pér té maré maksimumin.

Jam shumé falenderues pér kété mundési té ofruar
kundrejt meje, ku shpresoj té formohem dhe té jap mé té
mirén time gé né njé té ardhme té afért té kem njé karrieré
té suksesshme.

Uné jam Klea Korra dhe jam 19 vje¢ dhe studioj né shkollén Teknike
Ekonomike Tiranég, viti i katért. Jam nga Tirana dhe jam profilizuar né degén
Administrim Zyre. Shkolla mé ka mundésuar té béj praktikén profesionale
tek Albanian Skills, e cila mé ndihmon té pérmirésoj aftésité e mia dhe té
njoh veten né profilin e zgjedhur.

Shkolla gjithashtu mé ka ndihmuar me profesionalizmin né puné, me
komunikimin, promovimet et;.

Né kohén e liré mé pélgen t'i kushtoj vémendje hobit tim, i cili éshté make-
_ 4 up, fashioni ose bota e bukurisé.

v ] g Pas 5-10 vitesh e shoh veten té plotésuar né familje dhe karrierén qé
déshiroj dhe jam e afté té béj.

Klea Korra

Kristina Korra

Uné jam Kristina Korra jam 19 vjec dhe studioj né shkollen Teknike
Ekonomike Tirané, viti i katért. Jam nga Tirana dhe jam profilizuar né degén
Administrim Zyre. Shkolla mé ka mundésuar té béj praktikén profesionale tek
Albanian Skills, e cila mé ndihmon té pérmirésoj aftésité e mia dhe té njoh
veten né profilin gé kam zgjedhur.

Kam meésuar mé shumé rreth profesionalizmit né puné, pér sa i pérket
komunikimit, ndértimit té artikujve, promovimeve dhe prezantimin e
fushatave.

Né kohén e liré mé pélgen té kéndoj ose té gatuaj émbélsira. Pas 5-10 vitesh
e shoh veten né ekran si moderatore, kéngétare ose pérfagésuese té njé
kompanie marketingu.

Njé pérvojé e paharrueshme né Shqipéri: déshmia e grupit
té pesté té nxénésve nga Italia qé kryen praktikat
profesionale né Shqipéri né kuadér té programit Hosting,
Erasmus+ pérgjaté muajit Shkurt 2024.

Kur mbérritém né Tirané, pérballuam sfidat e para té

udhétimit toné,

pérdorin lek), pritja
dokumenteve dhe pritja pér taksi pa lidhje interneti
(vetém Wi-Fi i aeroportit).

Fatmirésisht, falé ndihmés sé organizatés pritése tong,
Albanian Skills, arritém té sigurt né hostel ku na priste
njé darké e shijshme tipike shqiptare.

Né ditét né vijim, takuam mentorin e kompanisé soné,
Enin, i cili na ndihmoi duke na dérguar pér té vizituar
kantieret e AlVision, ku do té kryenim praktikén toné.

ndérrimi i parave (né Shaqipéri
né radhé pér kontrollin e

Grupi i studentéve italiané sé bashku
me vullnetaré té AlbanianSkills.

Gjithashtu, patém mundésiné té eksploronim Tiranén

me ndihmén e vullnetaréve té AlbanianSkills gé na
shogéruan si udhérréfyes.

Mé 17 shkurt, vizituam Kalané e Krujés dhe muzeun e
saj, duke mésuar mé shumé mbi historiné e kétij vendi
té bukur dhe figurat historike té tij.

Gjaté javéve né Shqipéri, mésuam shumé rreth punés
dhe ndérveprimit me njé kulturé té ndryshme. Pérvecg
késaj, kuptuam se c¢faré do té thoté té jetosh dhe té
ndash hapésira me njeréz té tjeré.

Dita e paré e praktikés te kompania
AlVision.

Grupi i studentéve né vizitén kulturore né qytetin e Krujés.

Alessandro, i cili studion inxhinieri elektrike, vendosi t& marré pjesé né Erasmus pér té pérmirésuar
nivelin e tij té anglishtes dhe pér té mésuar mé shumé rreth kulturave té tjera dhe sektorit té
inxhinierisé elektrike.

Pér Andrea dhe Corrado, té cilét studiojné elektroniké, kjo pérvojé ishte shumé e vlefshme, si né nivel
profesional ashtu edhe personal.

Elisa, Giulio, Matteo dhe Riccardo studiojné mekaniké. Kjo pérvojé u dha mundésiné té zbulojné njé
kulturé té re, té krijojné miqgési té reja dhe té mésojné njé profesion té ri.

Pér Daniel dhe Veronika, té cilét studiojné automatizim, kjo pérvojé ishte njé mundési pér té mésuar si
té lidhin dhe té rrequllojné panele elektrike dhe té pérshtaten me situata té reja, si né puné ashtu edhe
neé jetén e pérditshme.

Ne i themi lamtumiré Shqipérisé, duke marré me vete shumé suvenire, kujtime dhe plot té geshura.
Mirupafshim!

Aktivitetet pilote té zhvilluara né kuadér té projektit DC-
VET WB né shkollat qé jané pjesé e tij

Meé 31 janar 2024, né ambientet e Shkollés sé Mesme Profesionale “Thoma Papapano”, Gjirokastér, u
zhvillua aktiviteti i quajtur “Mésimi i Bazuar né Puné: Lidhja e Klasés me Karrierén. Ndarja e
pérvojave nga modeli italian”. Ky aktivitet mblodhi pérfagésues nga bizneset dhe shkollat, duke
pérfshiré bizneset e reja.

Reshati ndau pérvojat e tij nga Italia dhe diskutoi situatén e mésimit té bazuar né puné né shkollé.
Diskutimet u fokusuan né identifikimin e ndérhyrijeve té mundshme bazuar né modelin italian dhe
planifikimin e aktiviteteve té pérbashkéta me bizneset pér t'i zbatuar ato.

Foto gjaté aktivitetit pilot né Shkollén e Mesme Profesionale “Thoma Papapano”, Gjirokastér.

Meé 2 shkurt 2024, né ambientet e Shkollés Teknike "Arben Broci", Shkodér, u zhvillua njé aktivitet qé
mblodhi pérfagésues nga bizneset dhe shkollat, duke pérfshiré bizneset me té cilat shkolla
bashképunon dhe biznese té reja. Aktiviteti, i quajtur “Krijimi i Karrierave pérmes Mésimit té Bazuar
né Puné: Njé Model Frymézues i Modelit Finlandez”, kishte si géllim prezantimin e pérvojés sé Bilalit
né Finlandé dhe diskutimin mbi situatén e mésimit té bazuar né puné né shkollé.

Bilali ndau mésimet dhe pérvojat e tij nga vizita né Finlandé, duke sugjeruar se si mund té
implementohen kéto pérvoja né bashképunim me bizneset lokale. Diskutimet u fokusuan né
identifikimin e ndérhyrjeve t& mundshme dhe planifikimin e aktiviteteve qé& mund té pérmirésojné
meésimin e bazuar né puné né shkollgé, bazuar né nevojat e shkollés dhe bashképunimin me bizneset.

SHKOLLA INDUSTRIAL

ARBEN BROCI

Foto gjaté aktivitetit pilot né Shkollén e Mesme Profesionale “Arben Broci”, Shkodér.

Mé 12 Shkurt 2024, né ambientet e Shkollés Profesinale Teknike Korgcé u zhvillua njé aktivitet gé
pérfshiu krijimin e njé Rrjeti Profesional Elektroteknik, té pérbéré nga pérfagésues té bizneseve, né
kuadér té vizités studimore né Spanjé. Gjaté késaj vizite, u nénshkruan marréveshje bashképunimi gé
pérfshijné fusha té tilla si pjesémarrja né rishikimin e kurrikulés, mbéshtetja pér pajisjen e laboratoréve
té praktikés dhe pjesémarrja né vlerésimin e studentéve.

©ALBANIANSKILLS FAQJA 6

Pér krijimin e kétyre marréveshjeve, Sotiraqi pérdori modelin dhe pérvojén e fituar né Spanjé. Aktivitetet
pérfshiné mésues, studenté dhe biznese té ndryshme té profilit elektroteknik.

E

-

Foto gjaté aktivitetit pilot né Shkollén Profesionale Teknike Korcé.

Aktivitetet pilot né kéto tre gytete synojné pérmirésimin e mésimit té bazuar né puné dhe ndértimin e
karrierave pérmes bashképunimit té ngushté me bizneset. Pérvojat nga vizitat studimore né Finlandé,
Spanjé dhe Itali té mundésuara falé projektit DC-VET WB, ofrojné modele té vlefshme gé mund té
implementohen dhe pérshtaten né kontekstin shqiptar, duke pérmirésuar késhtu cilésiné e arsimit dhe
pérgatitjen profesionale té studentéve.

Takimi midis partneréve né Sarajevé, Bosnje & Hercegoviné
mé 20-21 Shkurt 2024

Takimi i 2-té midis partneréve pér projektin DC-VET WB u mbajt né Sarajevé mé 20 dhe 21 shkurt 2024,
duke shénuar njé hap té réndésishém drejt zhvillimit té AFP né Rajon.
Organizuar nga International University of Sarajevo (IUS) dhe IUS Lifelong_Learning_Center, takimi

mblodhi sé bashku njé grup té ndryshém aktorésh nga vendet partnere né kété projekt, Uniser - Itali,
IES Pedro de Tolosa - Spanjé, Ammattiopisto Luovi — Finlandé&, AlbanianSkills — Shqipéri, Chamber of

Economy of Montenegro - Mali i Zi dhe Prishtina REA- Kosové, pér té diskutuar progresin e projektit,
sfidat dhe hapat e ardhshme.

Sesioni i paré u fokusua né gjendjen aktuale té projektit, me pérditésime mbi aktivitetet, kontrolle
administrative dhe rivlerésim té buxhetit. Njé vlerésim i cilésisé sé Paketés sé Punés sé 1-ré (WP1)
theksoi pérpjekjet e vazhdueshme pér té ruajtur standarde té larta, gjaté gjithé realizimit té projektit.
Diskutimet nuk ishin vetém reflektuese, por edhe largpamése, me seminare té synuara pér finalizimin e
Paketés sé Punés sé 2-té (WP2), duke pérfshiré aktivitetet e tij pilote né shkolla, si pjesé e vizitave
studimore té mésuesve né muajin shtator 2023. Gjithashtu gjaté kétyre sesioneve, u realizuan stuhi
idesh pér vijimésiné e projektit né vitin 2024, duke u fokusuar vecanérisht né krijimin e rrjeteve lokale té
paléve té interesuara.

Pjesa e fundit e dités iu kushtua diskutimeve mbi strategjité e shpérndarjes dhe rrjetézimit me palét e
interesuara lokale. Pjesémarrésit theksuan réndésiné e komunikimit efektiv dhe ndikimin e projektit DC-
VET WB te njé audiencé mé e gjeré. Sesioni lehtésoi shkémbimin e taktikave inovative té promovimit né
rrjete sociale, népérmjet rritjes sé shikueshmeérisé né mediat sociale, duke e rritur promovimin online
dhe offline té projektit dhe ndarja e disa statistikave mbi llogarité e mediave sociale, pér té kuptuar mé
miré réndésiné e diseminimit. Ky sesion pérfshinte gjithashtu njé punétori se si té ndihmohet nxitja e
partneriteteve me palét lokale kryesore té interesuara.

©ALBANIANSKILLS FAQJA 7

Partnerét nga 7 vende, pjesé té projektit, fotoja majtas. Caste gjaté sesioneve té diskutimeve,
fotoja djathtas.

Té nesérmen, fokusi u zhvendos drejt aspekteve mé specifike té projektit. U diskutuan aspekte té
administrimit dhe logjistikés té seminarit té ardhshém mbi pérfshirjen sociale né Finlandg, né muajin
gershor 2024. Njé pjesé e konsiderueshme e kohés sé késaj seance iu kushtua diskutimit dhe vlerésimit
té njé pyetésori pér analizén e mangésive té aftésive né lidhje me pérfshirjen sociale, duke theksuar
angazhimin e projektit pér té adresuar nevojat e ndryshme té njerézve qé béjné pjesé te kategorité me
aftési té vecanta.

Pérzgjedhja e pjesémarrésve pér aktivitetet pilot ishte njé tjetér temé e réndésishme, duke nénvizuar
pérkushtimin ndaj gjithépérfshirjes dhe zbatimit efektiv té projektit. Diskutimet dhané pérfundime té
vlefshme né planifikimin, monitorimin dhe mbikéqyrjen e pjesémarrésve, duke siguruar qé ndikimi i
projektit éshté domethénés dhe i géndrueshém.

Takimi pérfundoi me njé vizité né shkollén profesionale “Srednjoskolski Centar Hadzici”, duke i ofruar
pjesémarrésve njé perspektivé praktike mbi sistemin e AFP-sé né Sarajevé. Kjo vizité nénvizoi implikimet
e projektit né botén reale dhe ndryshimet e prekshme qé ai synon té sjellé né fushén profesionale.

Ky takim ishte mé shumé se njé pérditésim i projektit DC-VET WB. Ishte njé déshmi e frymés sé
bashképunimit dhe vizionit té pérbashkét té té gjithé aktoréve té pérfshiré. Diskutimet dhe seminaret
jo vetém qé reflektuan mbi arritjet e kaluara, por edhe hapén rrugén pér nismat e ardhshme, duke
S|guruar gé objektivat e projektit té pérmbushen me efikasitet.

Caste pérgjaté dités sé dyté té zhvillimit té takimit dhe nga vizita te shkolla profesionale
“Srednjoskolski Centar Hadzici".

Analiza krahasuese e WBL né vendet e synuara dhe format e
bashképunimit me kompanite.

Né ekonominé globale gé ndryshon vazhdimisht, roli i arsimit profesional dhe trajnimit (AFP) nuk ka
gené kurré mé i réendésishém. Me rritjen e kérkesés pér fuqi punétore té kualifikuar, vendet né Evropé po
rivlerésojné dhe pérmirésojné strategjité e tyre té Mésimit té Bazuar né Puné (MBP) pér té pérgatitur mé
miré studentét pér tregun e punés. Né kuadér té projektit DC-VET WB éshté zhvilluar njé analizé
gjithépérfshirése e MBP né vendet e synuara dhe format e bashképunimit me kompanité, pérgendruar
né Shqipéri, Bosnje dhe Hercegoving, Finlandé, Itali, Kosové, Mal té Zi dhe Spanjé. Kjo analizé zbulon njé
mozaik té pasur té gasjeve, sfidave dhe inovacioneve né arsimin profesional, qé mund té shérbejé si njé
shembull pér reformat arsimore né vendet e tjera.

Hulumtimi pérfshin sondazhe, intervista dhe rishikime té rregulloreve kombétare, duke u pérqgendruar
né aspekte kyce si legjislacioni, kurrikula, rezultatet e té nxénit, shpérndarja e aktiviteteve MBP,
praktikat, kriteret e vlerésimit dhe disa praktika mé té mira nga secili vend i analizuar. Studimi synon té
theksojé si ndryshimet ashtu edhe ngjashmeérité né gasjet e kétyre vendeve pér té pérgatitur studentét
pér treqgun e punés né arsimin dhe trajnimin profesional.

Pérmes eksplorimit té strategjive MBP dhe menaxhimit té praktikave né vende té ndryshme, ky studim
ofron njohuri té vlefshme pér pérmirésimin e praktikave té AFP, me potencialin pér adoptim dhe
pérmirésim nga vendet e tjera gé kérkojné té optimizojné sistemet e tyre té arsimit profesional. Cdo
vend i analizuar sjell njé perspektivé unike pér arsimin profesional, duke pérshtatur programet e tyre
MBP pér té pérmbushur nevojat kombétare dhe kérkesat e tregut té punés. Pér shembull, Finlanda
éshté e njohur pér gasjen e saj fleksible dhe té pérgendruar te studenti, duke lejuar nxénésit té
navigojneé rrugét e tyre arsimore né pérputhje me géllimet e tyre personale dhe profesionale. Ndérkohé,
Spanja dhe Italia kané zhvilluar plane trajnimi gjithépérfshirése dhe marréveshje bashképunimi,
pérkatésisht, pér té kapércyer hendekun midis arsimit dhe industrisé, duke siguruar qé studentét té
fitojné aftési relevante dhe té azhurnuara.

Megjithé kéto pérparime, dalin disa sfida té pérbashkéta, pérfshiré burokracing, pabarazité rajonale dhe
nevojén pér njé bashképunim mé té forté midis institucioneve arsimore dhe bizneseve. Instituti
Kombétar pér Analizé Publike (INAPP) i Italisé thekson pengesat burokratike gé shpesh véshtirésojné
praktikat e MBP, duke sugjeruar njé kornizé bashképunimi mé té unifikuar pér té thjeshtuar proceset.
Né ményré té ngjashme, vende si Bosnja dhe Hercegovina dhe Spanja pérballen me sfida né pérputhjen
e legjislacioneve arsimore kombétare dhe rajonale, duke treguar nevojén pér njé koordinim mé té miré
pér té pérmirésuar organizimin dhe ofrimin e MBP.

Pér té adresuar kéto sfida, jané propozuar strategji té ndryshme. Mali i Zi, pér shembull, avokon pér
stimuj qeveritaré pér té inkurajuar mé shumé punédhénés qé té marrin pjesé né programet MBP. Kjo
gasje jo vetém qé rrit mundésité e praktikés pér studentét, por gjithashtu pérfiton bizneset duke
zhvilluar njé fuqi punétore té afté pér té ardhmen. Né té kundért, Shqipéria thekson nevojén pér njé
zbatim mé fleksibél té kurrikulés shkollore brenda bizneseve, duke sugjeruar njé lévizje drejt njé mjedisi
té té nxénit mé té integruar dhe praktik.

Duke paré pérpara, analiza nénvizon potencialin pér rritje dhe pérmirésim té konsiderueshém né
sistemet AFP. Duke promovuar njé imazh mé té favorshém té arsimit profesional dhe duke nxitur
bashképunime afatgjata midis shkollave dhe industrisé, vendet mund té pérmirésojné cilésiné dhe
réndésiné e trajnimit profesional. Kjo, nga ana tjetér, pérgatit studentét jo vetém pér puné, por pér
karriera kuptimplota, duke kontribuar késhtu né zhvillimin ekonomik dhe shoqgéror té vendeve té tyre
pérkatése.

Né pérfundim, analiza krahasuese e praktikave té MBP né vendet partnere té DC-VET WB ofron njohuri
té vlefshme pér gjendjen aktuale dhe mundésité e ardhshme té arsimit profesional. Duke mésuar nga
sukseset dhe sfidat e njéri-tjetrit, vendet mund té zhvillojné sisteme AFP mé efektive, té pérgjegjshme
dhe pérfshirése, duke fuqizuar késhtu gjeneratén e ardhshme té profesionistéve dhe inovatoréve. Rruga
drejt njé peizazhi té optimizuar té arsimit profesional éshté komplekse dhe shumédimensionale, por me
bashképunim dhe inovacion té vazhdueshém, potenciali pér ndryshim transformues éshté brenda
arritjes.

Pér té lexuar analizénn e ploté si edhe materiale té tjera burimore mbi ményrat se si té krijohen
materiale mésimore pér aktivitetet e té Meésuarit Bazuar né Pung, etj shfletoni fagen toné:
https://dcvetwb.eu/resources/ dhe né YouTube https://www.youtube.com/@DCVETWB

l\t;%\‘l WB ‘ A e e Ht“ we Grant Hr fnlnaa.-.b;\

Takimi midis partneréve né Ljubljané, Slloveni mé 23-25
Shkurt 2024, né kuadér té projektit Second Chance

Me kénaqési ju prezantojmé projektin e ri “Second Chance”, njé projekt i bashkéfinancuar nga Bashkimi
Evropian dhe pjesé e programit Erasmus+ Youth 2023 pér Ndértimin e Kapaciteteve! Ky projekt bashkon
njé partneritet té ri dhe té larmishém, pérfshiré organizata té ndryshme qé punojné pér té fugizuar dhe
zhvilluar aftésité e té rinjve. Konsorciumi pérfshin Taka-Tuka nga Sllovenia (partneri kryesor), Drivhuset
nga Suedia, BRAVO nga Bosnja dhe Hercegovina, Universiteti Galala nga Egjipti, si dhe Albanian Skills
dhe Albanian Craftsman Education nga Shqipéria. Secili prej kétyre partneréve éshté i pérkushtuar pér
té nxitur aftésité, fuqizimin dhe kreativitetin e té rinjve.

Takimi i Paré Transnacional u mbajt nga 23 deri mé 25 shkurt 2024 né Ljubljané, Slloveni. Gjaté kétij
takimi, partnerét e projektit diskutuan dhe rané dakord pér aspektet e zbatimit té projektit, oraret dhe
rezultatet e pritshme.

Projekti pérfshin aktivitete té ndryshme kreative dhe edukative:

- Punétori té angazhuara nga Taka-Tuka, té fokusuara né dizajnin e géndrueshém té tekstilit dhe
aftésité sipérmarrése, duke i dhéné njé nxitje kreative té rinjve inovatoreé.

- Krijimi i broshurave nga pjesémarrésit pér té rritur ndérgjegjésimin mbi riciklimin dhe zhvillimin e ideve
té biznesit, duke fuqizuar sipérmarrésit e rinj aspiranté.

- Njé fokus i vecanté éshté bashkimi i tradités me inovacionin né gepje, duke inspiruar njé té ardhme mé
té gjelbér né modeé.

Stacioni i ardhshém i madh éshté né Shqipéri! Me padurim presim té takohemi nga 12 deri mé 19 maj
2024 né Shqipéri pér organizimin e Shkémbimit Rinor “Innovations in Textile”. 25 té rinj dhe 10
udhéheqés grupesh nga pesé vendet partnere do té mirépriten né Tirané nga ACE - Albania Craftsman
Education dhe AlbanianSkills.

a\bamanikllls

o frcded by the
Eurogsan Usion

PROJECT:

Foto nga ditét e takimit midis partneréve né Ljubljané, Slloveni.

Shkémbimi Rinor né Tirané i 25 té rinjve nga Sllovenia,
Bosnje & Hercegovina, Suedia, Egjipti dhe Shgqipéria
pérgjate javés 12-19 Maj 2024: Njé Udhetim pér Kreativitet
dhe Inovacion té Qéndrueshém

Nga data 12-19 Maj 2024, Tirana mirépriti njé grup té rinjsh nga Sllovenia, Bosnja dhe Hercegovina,
Suedia, Egjipti edhe Shqipéria pér njé Shkémbim Rinor, organizuar nga ACE (Albanian Cultural
Exchange). Ky program njé javor kishte pér qéllim té promovonte ndérveprimin kulturor, ndérgjegjésimin
pér modén e géndrueshme dhe bashképunimin krijues mes pjesémarrésve teé rin;j.

Programi synonte té krijonte njé platformé pér shkémbim kulturor dhe pér té nxitur kuptimin dhe
respektin e ndérsjellté ndérmjet pjesémarrésve nga vende té ndryshme. Njé fokus i vecanté ishte né
ndérgjegjésimin pér ndikimet mjedisore dhe sociale té industrisé sé modés dhe promovimin e
praktikave té géndrueshme né dizajn dhe konsum.

Gjaté shkémbimit, té rinjté morén pjesé né njé séré aktivitetesh té ndryshme qgé pérfshinin punétori
ndérvepruese e praktike mbi modén e géndrueshme dhe teknikat e endjes, leksione mbi ndikimet e
industrisé sé modés dhe aktivitete praktike té udhéhequra nga eksperté té fushés. Pjesémarrésit patén
mundésiné té zhvillonin koleksione unike mode duke pérdorur materialet e ricikluara, té cilat u

pérmbyllén me njé fotosesion pér té dokumentuar krijimet e tyre.

Ky shkémbim rinor ofroi
mundési té jashtézakonshme
pér zhvillim personal dhe
profesional. Pjesémarrésit
pérmirésuan aftésité e tyre té

Njé element kyg i programit
ishte bashképunimi dhe
inovacioni. Pjesémarrésit
punuan sé bashku pér té
zhvilluar ide biznesi dhe pér té
komunikimit dhe kreativitetit promovuar ndérgjegjésimin pér
pérmes punétorive praktike N : riciklimin dhe upcycling-un. Ky
dhe leksioneve. Pér mé tepér, - - A kombinim i traditéss me
ata patén mundésing té !
pérjetonin dhe té mésonin nga
kultura té ndryshme, duke

inovacionin synonte té
inspironte njé té ardhme mé té
gjelbér né industriné e modés.

krijuar lidhje té reja dhe duke
ndértuar ura bashképunimi pér
té ardhmen.

©ALBANIANSKILLS

Foto nga zhvillimi i
punétorive té ndryshme né
gendrén ACE. Fotoja e paré
éshté né fabrikén e tekstilit

Ky shkémbim rinor ofroi mundési té jashtézakonshme pér zhvillim personal dhe profesional.
Pjesémarrésit pérmirésuan aftésité e tyre té komunikimit dhe kreativitetit pérmes punétorive praktike
dhe leksioneve. Pér mé tepér, ata patén mundésiné té pérjetonin dhe té mésonin nga kultura té
ndryshme, duke krijuar lidhje té reja dhe duke ndértuar ura bashképunimi pér té ardhmen.

m, .= = 4
i T A (| U

Foto nga vizita kulturore né qytetin e Durrésit té grupit té té rinjve pjesémarrés né kété shkémbim.

Trajnimi i mésuesve mbi Modulin CANDI - aftésité digjitale
pér mésimdhénie né AFP, pérgjate periudhés Janar-Prill
2024 dhe certifikimii tyre pérmes projektit pér zhvillimin e
kapaciteteve, CANDI

Né pérgjigje té nevojés né rritje pér mésimdhénie digjitale dhe ekspertizé né pérdorimin e mjeteve
digjitale, duke u nisur nga nga zhvillimet e shpejta né teknologji, njé projekt inovativ éshté né realizim
pér té pérmirésuar kapacitetet e mésuesve té arsimit profesional né Shqipéri. Projekti, i financuar dhe
zbatuar me mbéshtetjen e kolegjit AFBB né Dresden, Gjermani, pérfshiu trajnimin e mésuesve pér
periudhén Janar-Prill 2024 nga tre shkolla profesionale: Shkolla e Mesme e Ndértimit Karl Gega, Shkolla
e Mesme Profesionale Charles Telford Erickson dhe Shkolla Profesionale Teknike Korgé.

Ky projekt adreson nevojén né rritje pér pedagogji digjitale dhe ekspertizé né pérdorimin e mjeteve
digjitale né sektorin e Arsimit dhe Trajnimit Profesional (VET). Ndérsa transformimi digjital po ndikon né
praktikén e mésimdhénies, mésuesit e VET duhet té pérshtatin qgasjet e tyre pedagogjike pér té
pérballuar sfidat e reja dhe pér té zgjeruar njohurité e tyre metodologjike.

Objektivi kryesor i projektit éshté zhvillimi i njé kurrikule pér punétori, i cili synon té pajisé mésuesit e
AFP me njohurité, aftésité dhe kompetencat e nevojshme pér mésimdhénie digjitale. Kurrikula CANDI, e
zhvilluar né bashképunim té ngushté me mésuesit lokalé té AFP, u implementua si kurs i mésimit té
pérzier (blended learning) né shqip. Pér té pérfunduar kursin, u zhvillua njé koncept transferimi qé merr
né konsideraté pérvojat, feedback-un dhe vlerésimet e mbledhura gjaté fazave té zhvillimit dhe zbatimit
té kurrikulés CANDI.

Modulet e trajnimit té trajneréve u ofruan nga kolegji AFBB dhe Fachhochschule né Dresden, Gjermani,
dhe pérfshinin njé kombinim té mésimit online dhe fizik. Disa mésues nga shkollat pjesémarrése u
trajnuan paraprakisht né Valencia, Spanjé, né tetor té vitit té kaluar, ku fituan aftésité dhe njohurité e
nevojshme pér té vazhduar trajnimin e kolegéve té tyre. Pasi u kthyen né Shqipéri, kéta mésues té
trajnuar filluan té trajnojné mésuesit e tjeré nga stafet pérkatése té shkollave. Kjo kurrikule do té

transferohet ne sistemin arsimore shqiptar duke ju vendosur né dispozicon té gjithé mésuesve.
©ALBANIANSKILLS FAQJA 13

Kurset e implementuara synuan té pajisin mésuesit e AFP me njohurité dhe aftésité e nevojshme pér té
pérballuar sfidat e epokés digjitale. Pérmes kétyre trajnimeve, mésuesit e shkollave profesionale né
Shqipéri jané pérgatitur mé miré pér té pérdorur mjetet digjitale né mésimdhénie, duke kontribuar
késhtu né rritjen e cilésisé sé arsimit profesional dhe pérgatitjen e nxénésve pér tregun e punés.

Né pérfundim, trajnimi pilot ka ndihmuar né forcimin e aftésive digjitale té mésuesve té AFP né Shqipéri,
rishikimin e sesioneve dhe mbledhja e opinioneve nga mésuesit trajneré dhe té trajnuar né ményré qé té
transferohet né sistemin e zhvillimit té kapaciteteve pér mésimdhénéist. Né kété ményré nxitet edhe
inovacioni dhe pérmirésimi i praktikave pedagogjike né njé boté gjithnjé né ndryshim.

Takimi midis partneréve té Projektit CANDI né Sarajevé,
Bosnje & Hercegoviné mé 23-24 Prill 2024

Mé 23-24 prill 2024, u zhvillua takimi i treté
transnacional i projektit CANDI né Universitetin
Ndérkombétar té Sarajevés (IUS), Bosnje dhe
Hercegoviné. Ky projekt synon té rrisé kapacitetet

B I@ﬂﬁ% UNZVERSITY 0F S RAJFVC

&) Ve e o /
e mésimdhénies digjitale pér mésuesit e arsimit 8 @ 51 K 7
profesional (VET) né Shaqipéri dhe Bosnje dhe P W

Hercegoviné.

[ g

Takimi shérbeu si njé mundési pér té pérmbledhur punén e béré deri
tani dhe pér té planifikuar aktivitetet e ardhshme. Partnerét diskutuan
pérparimin e projektit dhe ndané pérditésime té réndésishme mbi
arritjet dhe rezultatet e deritanishme.

Takimi u mbyll me shpresén pér njé vazhdim té suksesshém té punés
né projekt, ndérsa partnerét u shprehén té kénaqur pér
bashképunimin e deritanishém dhe presin me padurim té shohin
rezultatet e ardhshme.

Zhvillimi i sondazhit dhe fokus-grupit pér aftésité e gjelbra
dhe digjitale né shkollat e AFP né Shqipéri me mésues nga
kéto shkolla pérgjaté muajit Shkurt-Mars 2024, pjesé e
projektit per zhvillim kapacitetesh INVEST

Studimi i kryer, né kuadér té projektit INVEST-CBVET né shkollat e arsimit profesional né té gjithé
Shqipéring, ka nxjerré né pah nevojén pér té forcuar aftésité e gjelbra dhe digjitale té studentéve, por
edhe té mésuesve. Kéto aftési, té cilat pérfshijné njohuri mbi mbrojtjen e mjedisit, teknologjiné e
informacionit dhe komunikimit, si dhe aftési té tjera té lidhura me to, jané identifikuar si thelbésore pér
suksesin né tregun e punés né ndryshim té vazhdueshém. Mé daté 29 shkurt 2024 u zhvillua njé fokus-
grup me pjesémarrjen e meésuesve nga disa shkolla profesionale né Shaqipéri, fizikisht dhe online.
Gjithashtu pérgjaté muajit shkurt u zhvillua sondazhi né lidhje me kéto aftési, pér té kuptuar mé miré
situatén né shkolla.

Ndérsa bota pérballet me sfidat e ndryshimit klimatik dhe nevojén pér praktika mé té géndrueshme,
aftésité e gjelbra jané béré njé aset i ¢muar pér punédhénésit. Kéto aftési pérfshijné njohuri mbi
eficencén energjetike, burimet e rinovueshme, menaxhimin e mbetjeve dhe praktikat e géndrueshme né
sektoré té ndryshém.

Né epokén digjitale, aftésité si programimi, analiza e té dhénave, siguria kibernetike dhe marketingu
digjital jané béré thelbésore pér pothuajse ¢do industri. Punédhénésit kérkojné gjithnjé e mé shumé
punonjés qé mund té pérshtaten me mjetet dhe teknologjité e reja, té analizojné té dhéna pér té marré
vendime té informuara dhe té mbrojné sistemet nga kércénimet kibernetike.

Megjithése studentét e arsimit profesional jané té vetédijshém pér réndésiné e kétyre aftésive, studimi
zbuloi se shumé prej tyre nuk kané akses né trajnimet dhe burimet e nevojshme pér t'i zhvilluar ato
plotésisht. Mungesa e infrastrukturés moderne, kurrikulave té pérditésuara dhe mésuesve té trajnuar
né meényré specifike jané disa nga pengesat kryesore.

Sidoqofté, studimi thekson gjithashtu se ekziston njé potencial i madh pér pérmirésim. Duke investuar
né trajnime té specializuara pér mésuesit, duke pérditésuar kurrikulat pér té pérfshiré mé shumé
pérmbajtje praktike dhe duke krijuar partneritete me bizneset lokale, shkollat profesionale mund té
pajisin studentét me aftésité e nevojshme pér té shkélqyer né tregun e punés.

Studimi pérfundon me njé thirrje pér veprim pér geverinég, institucionet arsimore dhe bizneset pér té
bashképunuar né forcimin e aftésive té gjelbra dhe digjitale né arsimin profesional. Duke investuar né té
ardhmen e té rinjve, Shqipéria mund té krijojé njé fugi punétore mé konkurruese, mé té géndrueshme
dhe mé té pérgatitur pér sfidat e shekullit té 21-té.

Takimi midis partneréve né Sevilje, Spanjé meé 18-20 Mars
2024

Né gytetin e Seviljes, u mbajt takimi i paré i projektit INVEST, njé
nismé e réndésishme kushtuar promovimit té inovacionit né
aftésité e gjelbra dhe digjitale né Arsimin dhe Formimin Profesional
(AFP) pér njé ményré jetese té géndrueshme. Takimi, i cili u zhvillua
nga 18 deri mé 20 Mars 2024, mblodhi partnerét nga Spanja, Italia,
Shqipéria, Bosnja dhe Hercegovina, Kosova dhe Mali i Zi, pér njé té
ardhme mé té géndrueshme dhe digjitalisht gjithépérfshirése.

Dita e paré filloi me prezantime nga té gjithé partnerét
pjesémarrés, duke ofruar njé mundési unike pér secilin prej tyre té
ndante fokusin e tyre kryesor si organizaté dhe vizionin e tyre ndaj
objektivave té projektit INVEST. Agjenda u thellua né prezantime té
hollésishme mbi Paketa té ndryshme Pune, duke filluar me njé
pasqyré té pérgjithshme té INVEST dhe planin e saj té menaxhimit
né kuadér té WP1. Seancat pasuese mbuluan kornizén pér aftésité
e gjelbra dhe digjitale pér njé ményré jetese té géndrueshme (WP2),
programin e ndértimit té kapaciteteve pér trajnerét e AFP (WP3)
dhe sistemin e rrjetézimit pér shkollat e AFP né Ballkanin
Peréndimor (WP4).

Invest

Ditét e dyta dhe té treta iu kushtuan Punétorisé sé Shkémbimit té
Njohurive INVEST, me qéllim lehtésimin e shkémbimit té
ekspertizés dhe njohurive midis pjesémarrésve. Punétoria filloi me
diskutime mbi kornizén pérkatése té kompetencave sé BE-sé dhe
nisma té tjera. Njé séré prezantimesh mbi sistemin e AFP né
Shqipéri, Mal té Zi dhe Bosnje dhe Hercegoviné theksuan gjendjen
dhe sfidat e ndryshme arsimore né té gjithé rajonet, duke nxitur njé
kuptim dhe gasje kolektive drejt adresimit té tyre.

Takimi pérfagésoi njé hap kolektiv drejt integrimit té aftésive té
gjelbra dhe digjitale né sistemet AFP, duke kontribuar né ményra
jetese té géndrueshme né Spanjé, Itali dhe Ballkanin Peréndimor.
Pérmes pérpjekjeve té pérbashkéta, shkémbimit té njohurive dhe
planifikimit strategjik, INVEST éshté i gatshém té udhéheqé njé
transformim né arsimin profesional, duke pérgatitur njé fuqi
punétore gé nuk éshté vetém e afté, por edhe e ndérgjegjshme pér
mjedisin dhe géndrueshmériné.

Takimi midis partneréve né Lion, Francé meé 7-9 Prill 2024.

Fanded by 101092147 — V2V-AL — ERASMUS-EDU-2022-CB-VET
the European Union

VETw

The Third Transnational Meeting in Lyon
2024

wanaeskills  GE DR

Takimi i treté midis partneréve té projektit V2V-AL u zhvillua né SEPR pérgjaté 7-9 Prill 2024. Projekti
V2V-AL bazohet né bashképunim té vazhdueshém, mentorim dhe mbéshtetje midis vendeve
pjesémarrése né kété program dhe partneréve nga Shqipéria. Secili nga dy institutet evropiane, SEPR né
Lion, Francé dhe Apro Formazione né Alba, Itali, té arsimit profesional do té punojné pérkrah
institucioneve nga Shqipéria pér t'i shogéruar kéto té fundit né njé proces zhvillimi té aftésive teknike,
organizative, edukative dhe menaxheriale. Praktikantét jané ata té cilét pérfitojné mé sé shumti, pasi i
jepet mundésia pér té kryer mobilitete afatshkurtra 1-mujore dhe afatgjata 3-mujore né vendet
partnere té kétij projekti.

Dy dité produktive té kétij takimi u pérgendruan né:

e Rishikimin e aktiviteteve té kaluara té projektit pér ndértimin e kapaciteteve dhe mobilitetet e
nxénésve dhe stafit né vende té ndryshme (Francé dhe Itali);

e Pérgatitjen e ngjarjeve dhe aktiviteteve qé do té zhvillohen para pérfundimit té projektit, si mobilitetet
e ardhshme té nxénésve dhe stafit né Itali dhe Francé, duke pérfshiré gjithashtu edhe 6 takimet virtuale
té komitetit drejtues dhe 2 konferencat e fundit gé do té mbahen né Tirané né fund té kétij viti;

e Shkémbimin dhe mbledhjen e reagimeve té 3 nxénésve gé fituan Konkursin e Aftésive té organizuar
nga Albanian Skills, dhjetorin e kaluar, né gatim qé ishin né njé praktiké né Lion pér 3 muaj pérgjaté
Janar-Prill 2024.

*Burimi: Buletini i pérmuajshém i EfVET: https://efvet.org/third-transnational-meeting-of-the-v2v-al-
project-in-lyon/

Takimi midis partneréve né Tirané, Shqipéri mé 12-13 Prill
2024, né kuadér té projektit FAST-FORWARD

Projekti mé i ri “Fast Forward” synon té angazhojé, lidhé dhe
fuqizojé té rinjté né té gjithé Europén pér té ndértuar njé té ardhme
té gjelbér dhe té géndrueshme. Me fokus né dy objektiva kryesore
europiane té té rinjve, mésimdhénie cilésore dhe Europé e gjelbér
dhe e géndrueshme, projekti po sjell praktika té mira nga Spanja né
vendet e Ballkanit Peréndimor, duke pérfshiré Shqipéring, Bosnjén
dhe Hercegovinén, Magedoniné e Veriut dhe Kosovén.

Né thelb té projektit “Fast Forward” éshté ndértimi i kapaciteteve
té té rinjve pér t'u pérballur me sfidat mjedisore té sé ardhmes.
Pérmes njé séré aktivitetesh, si trajnime pér trajnerét e té rinjve,
shkémbime rinore, hartimi i mjeteve dhe manualeve té ndryshém,
projekti synon té pérkthejé praktikat e BE-sé né mjete konkrete pér
té rinjté né Ballkanin Peréndimor, duke pérshpejtuar késhtu
tranzicionin e gjelbér.

Njé moment kyc i projektit ishte takimi dy-ditor i nisjes sé tij né
Shqipéri, i cili mblodhi partneré nga Spanja, Bosnja dhe
Hercegovina, Magedonia e Veriut, Kosova dhe Shqipéria. Gjaté dités
sé paré, pjesémarrésit diskutuan mbi objektivat, afatet kohore dhe
aspektet financiare té projektit, si dhe shkémbyen ide mbi vlerat
dhe qasjet arsimore qgé do té pérdoren. Dita e dyté u pérqgendrua né
gjetjen e strategjive pér té rritur ndikimin e projektit dhe pér té
siguruar gé rezultatet e tij té jené té géndrueshme.

Duke investuar né edukimin dhe fugizimin e té rinjve, projekti po
ndihmon né krijimin e njé brezi té ri liderésh té pérkushtuar ndaj
mbrojtjes sé mijedisit dhe ndértimit té njé té ardhmeje mé té
géndrueshme pér té gjithé.

©ALBANIANSKILLS

Me pérfundimin e takimit té
nisjes né Shqipéri, projekti
"Fast Forward" éshté gati té
fillojé fazén e tij té zbatimit.
Ndérsa aktivitetet e projektit
zhvillohen, partnerét jané té
bindur se ky projekt do té keté
njé¢ ndikim té thellé dhe té
géndrueshém né ményrén se si
té rinjté ne Ballkanin
Peréndimor i qasen dhe
adresojné céshtjet mjedisore.

Ngjarja “Vajzat Shqiptare né Akademiné e TIK 2024" ¢
zhvilluar pérgjaté 15-19 Prill 2024

Né njé atmosferé plot energji, optimizém dhe entuziazém, u zhvillua me sukses ngjarja “Albanian Girls
in ICT Academy”, njé nismé e Albanian Skills gé daton qé nga 2021, kété vit shénoi vitin e katért té
zhvillimit. Kété vit kjo nismé, né kuadér té projektit DC-VET WB, e cila synon té fugizojé dhe té frymézojé
vajzat e reja shqiptare pér té ndjekur karriera né fushén e Teknologjisé sé Informacionit dhe
Komunikimit (TIK), pérfshiu edhe 2 shkolla partnere té kétij projekti, Shkolla Teknike “Arben Broci” né
Shkodér dhe Shkolla e Mesme Profesionale “Thoma Papapano” né Gjirokastér.

Pérgjaté javés né datat 15-19 Prill 2024, rreth 150 vajza nga e gjithé Shqipéria morén pjesé né kété
akademi qé pérfshinte sesione trajnimi online ¢do pasdite dhe dy dité trajnimesh fizike né mjediset e
Shkollés Teknike "Arben Broci" dhe Shkollés sé Mesme Profesionale "Thoma Papapano®.

Programi i akademiseé ishte i larmishém dhe gjithépérfshirés, duke mbuluar njé gamé té gjeré temash té
réndésishme né fushén e TIK. Pjesémarréset u njohén me tematika té ndryshme, duke filluar nga puna
né distancé deri te inteligjenca artificiale. Eksploruan botén e dizajnit grafik, dhe u thelluan né koncepte
té reja pér to si menaxhimi i projekteve, marketingu digjital, madje morén disa njohuri bazé né
pérdorimin e programeve inxhinerike pér té zhvilluar projekte té ndryshme, por edhe pér t'i ngacmuar
sadopak imagjinatén.

Programming
Languages

Design Platforms

Njé aspekt i vecanté i akademisé ishte pjesémarrja e 14 trajneréve, grup i pérbéré nga profesionisté té
suksesshém té industrisé, pedagogé té nderuar dhe eksperté té fushés. Skuadra e trajneréve (pérbri
éshté shkruar edhe tema e trajtuar nga ta) u pérbé nga:

¢ Assel Mussagaliyeva-Tang - Future-Ready Skills & New Job Opportunities with Al

¢ Irena Biba - Digital tools in education-STEM

e Ariona Jupi - Digital Business Models & Skills that will Shape the Future

e Skerdi Sino - Remote Waork - Challenges & Opportunities

¢ Firdeus Kasaj - How to Create Your First App as a Young Entrepreneur: From Zero to Release

e Endrit Myrta - How to Create Your School's Newsletter?

* Uendi Cerma - Storytelling in Virtual Reality

e Erilda Muka - Internet of Things

¢ Sonila Murataj - Web Based App with Glide

* Ernest Vila - Website Design & Development

¢ Albana Rushiti - Digital Creativity. What are the Careers Possibility?

¢ Xhesika Cali - AutoCAD for Beginners

¢ Kyd Zacharian - Tips and Tricks of Photography

¢ lbrahim Cekirri - Introduction to Cybersecurity - How to Build a Virtual Cyber Lab?

dhe me pjesémarrjen e dy mésuesve pér trajnimet fizike né dy shkollat né Shkodér dhe Gjirokastér pér
vajzat nga shkollat 9-vjecare lokale, njékohésisht pér té promovuar kéto dy shkolla dhe degét qé ofrojné
ato. Fabjola Halluni nga Shkolla Teknike “Arben Broci” né Shkodér trajtoi njé tematiké shumeé
interesante, “What Is a Computer and How Does it Work? Central Unit and Internal Elements”, gé
térhoqi goxha interes nga vajzat. Shyqyri Erindi nga Shkolla e Mesme Profesionale “Thoma Papapano”
trajtoi nga ana praktike njé séré konceptesh nga fusha e teknologjisé né njé gasje mé praktike, duke
zgjuar kureshtjen e vajzave té pranishme né trajnim.

Pérvecg trajnimeve teorike dhe praktike, akademia ofroi edhe mundési té shumta pér rrietézim dhe
bashképunim. Pjesémarréset patén rastin té njiheshin me njéra-tjetrén, té shkémbenin ide dhe té
krijonin lidhje té reja, duke ndértuar késhtu njé komunitet mbéshtetés té vajzave té apasionuara pas
teknologjisé.

EEIEoIeEEoNeo s GG - &

Avantazhete @
Py \
Punés Remote nf‘) & |
3 % e karrierave me rritje mé té shpejté Pasi kemi diskutuar se ku dhe cfaré

7 = & ditét e sotme, kérkojné aftési STEM @shté STEM, ne mund té b&jmé njé lidhje \ A
N he 82% e punonjésve té sotém thoné 1@ garté midis té ardhmes sé punés dhe - -

| vierésojné aftésité STEM, edhe nése aftésive STEM. s
Kk kérkohen pér punén. Aftésité STEM (
idje mund té zhvillojné potencialin tuaj
1€ fituar njé pagé mé té larté ose pér
t'u béré mé té afté pér t'u punésuar. J |

Feedback-u i mbledhur nga pjesémarréset dhe trajnerét ishte jashtézakonisht pozitiv. Vajzat vlerésuan
shumé mundésiné pér té mésuar nga eksperté té fushés, pér té fituar aftési praktike dhe pér té
eksploruar mundésité e karrierés né TIK. Trajnerét, nga ana e tyre, u shprehén té impresionuar nga niveli
i larté i angazhimit dhe potencialit té vajzave pjesémarrése.

"Albanian Girls in ICT Academy" éshté njé shembull frymézues i asaj qé¢ mund té arrihet kur vajzat
inkurajohen dhe mbéshteten pér té ndjekur pasionet e tyre né fushén e teknologjisé. Kjo nismé jo vetém

gé ka kontribuar né rritjen e numrit té vajzave té interesuara pér TIK, por ka edhe potencialin pér té
transformuar panoramén e industrisé teknologjike né Shqipéri, duke e béré até mé té larmishém dhe
me gjithépérfshirés.

. . - — > 3

Glide Dashboard
CFARE ESHTE KREATIVITETI m
Internet of Things (loT) i referohet njé rrjeti pajisjesh fizike, qé jané DIXHITAL

té integruara me sensoré, softuer dhe lidhje rrjeti, duke i lejuar ata
té mbledhin dhe té ndajné té dhéna.

‘ What is Cybersecurity ?

WEBSITE DESIGN & DEVELOPMENT

Pranveré né Bruksel - 3 ngjarje té nivelit té larté qé lidhen
me Paktin pér Aftésité, Vitin Evropian té Aftésive dhe
Asemblené e Pérgjithshme pér Lévizshmeériné e
Praktikantéve

Brukseli éshté zemra e Evropés, dhe si e tillé ajo éshté béré gendra e ngjarjeve té réndésishme gé
formésojné té ardhmen e aftésive, punésimit dhe lévizshmérisé né Evropé. Tre mbledhje té
réndésishme - “Forumi i Paktit pér Aftési”, “Viti Evropian i Aftésive - Cfaré vjen mé pas?” dhe
“Asambleja e 2-té e Pérgjithshme mbi Lévizshmériné e Praktikantéve” - kané mbledhur ekspertg,
politikbérés dhe drejtues té industrisé pér té diskutuar dhe adresuar sfidat dhe mundésité urgjente né
tregun evropian té punés.

Forumi i Paktit pér Aftési

Forumi inaugurues i Paktit pér Aftési, i organizuar nga Drejtoria e Pérgjithshme pér Punésim, Céshtje
Sociale dhe Pérfshirje (DG EMPL) té Komisionit Evropian, u mbajt mé 21-22 mars 2024, né les Ateliers
des Tanneurs né Bruksel. Ky event historik, i cili mund té ndigej drejtpérdrejt nga e gjithé Evropa, shfaqi
arritjet e iniciativés sé Paktit pér Aftési dhe hartoi njé plan pér té ardhmen.

Pjesémarrésit u angazhuan né punétori tematike dhe diskutime, duke pérfshiré sfidat e tranzicionit
dixhital dhe térhegjen dhe mbajtjen e talentit té kualifikuar. Sesione té réndésishme mbi Llogarité e
Mésimit Individual (ILA) dhe mikro-kredencialet theksuan qasjet inovative pér pérmirésimin dhe
rikualifikimin. Forumi lehtésoi shkémbimin e ideve pérmes formateve interaktive si World Cafeé, duke
kontribuar né njé dialog té pasur pér rritjen e ndikimit té Paktit pér Aftési.

Forumi pérfundoi me fjalé mbyllése gé reflektuan mbi arritjet e tij dhe shikuan pérpara pér té ardhmen e
zhvillimit té aftésive né Evropé.

Pact for Skills Forum:

Unlocking skills potential across Euroy

Ngjarja e Vitit Evropian té Aftésive

Ngjarja e Vitit Evropian té Aftésive, e mbajtur mé 30 prill 2024, né Bruksel dhe online, shénoi
pérfundimin e iniciativés sé Vitit Evropian té Aftésive té nisur né Ditén e Evropés, mé 9 maj 2023. Kjo
nismeé synoi té promovojé pérmirésimin dhe rikualifikimin né té gjithé Evropén, duke adresuar sfidat e
shkaktuara nga mungesat né puné té kualifikuar dhe duke mbéshtetur konkurrencén dhe funksionimin
e tregut té punés né Evropé.

E organizuar nga DG EMPL, ngjarja pérfshiu mbi 400 pjesémarrés té pranishém dhe aférsisht 1,000
shikues online. Ajo festoi arritjet e Vitit, duke theksuar ndikimin e zhvillimit té aftésive né sektoré té
ndryshém ekonomiké dhe jetén e individéve. Temat kryesore pérfshinin réndésiné e té mésuarit gjaté
gjithé jetés, pérmirésimin dhe rikualifikimin e vazhdueshém dhe rolin e aftésive né nxitjen e njé
ekonomie konkurruese né mes té tranzicioneve té gjelbra dhe dixhitale.

Folés té shquar, duke pérfshiré Nénkryetarin Ekzekutiv Margrethe Vestager dhe Komisionerin Evropian
pér Punés dhe té Drejtat Sociale Nicolas Schmit, béné thirrje pér pérpjekje té vazhdueshme pér té
ndértuar mbi trashégiminé e Vitit. Ata theksuan nevojén pér njé angazhim dhjetévjecar pér zhvillimin e
aftésive, duke theksuar se njé vit i vetém nuk ishte i mjaftueshém pér té adresuar sfidat e tregut té
punés evropian.

Real People,
Real Skills

Asambleja e 2-té e Pérgjithshme mbi Lévizshmériné e Praktikantéve

Asambleja e 2-té e Pérgjithshme mbi Lévizshmériné e Praktikantéve, e organizuar nga EURO APP
MOBILITY, u mbajt né Bruksel nga data 3-4 Prill 2024, duke mbledhur rreth 300 kolegé nga 28 vende pér
té diskutuar situatén aktuale dhe té ardhshme té Iévizshmérisé sé praktikantéve. Ky event dy-ditor ofroi
njé platformé pér té eksploruar zgjidhje konkrete pér zhvillimin e Iévizshmérisé sé praktikantéve dhe
theksoi sfidat politike, ekonomike dhe shogérore té Iévizshmeérisé gjaté trajnimit puné-studim.

Pjesémarrésit shqyrtuan dhe punuan pér miratimin e njé Thirrjeje pér Veprim té nisur nga Z. Jean
Arthuis, Presidenti i Euro App Mobility, pér krijimin e njé hapésire evropiane té dedikuar pér
praktikantét. Thirrja pér Veprim pérgendrohej né gjashté fusha kycge: njé status té vetém evropian té
lévizshmérisé pér praktikantét, njohje automatike té rezultateve té mésimit té fituara gjaté njé praktike
jashté vendit, njé karté evropiane pér mésim profesional, promovimin e mentorimit té Iévizshmeérisé sé
praktikantéve brenda kompanive, njé rrugé trajnimi evropiane pér koordinatorét e lévizshmérisé dhe
mbéshtetje financiare té qéndrueshme pér programin Erasmus+.

Qéllimi ishte krijimi i njé hapésire té dedikuar evropiane pér praktikantét dhe arsimin dhe trajnimin
profesional, duke adresuar nevojén kritike pér punétoré té kualifikuar dhe duke rritur Iévizshmériné dhe
njohjen e praktikave né té gjithé Evropén.

2" GENERAL ASSEMBLY

¥ OF APPRENTICES

NE NUMRIN E ARDHSHEM DO TE LEXONI:

* Njé véshtrim i pérgjithshém mbi dy Trajnimet e Trajneréve né Valencia, Spanjé dhe né Vlorg,
Shqipéri, né kuadér té projektit Fast Forward.

e Zhvillimet e projektit V2V Albania, ndér té cilat mobilitetet e nxénésve nga dy shkollat partnere,
Shkolla Hoteleri-Turizém dhe Shkolla e Mesme Profesionale Kaméz, si dhe ngjarjet e ardhshme qgé
do té mbahen pérgjaté vjeshtés.

e Konceptii Transferimit té Modulit CANDI né sistemet e AFP.

* “Nxitja e Pérfshirjes Sociale né sistemet e AFP: Cfaré éshté dhe né se konsiston?” - njé artikull i
detajuar i pérgatitur nga Sari Jokela, menaxhere projekti né kolegjin finlandez Luovi.

* Intervista me meésuesit pjesémarrés nga shkollat partnere té projektit DC-VET WB né vizitén
studimore né Helsinki, Finlandé pérgjaté 10-14 Qershor 2024.

e Pérgatitja pér Shkémbimin Rinor té ardhshém né Sarajevé, Bosnje & Hercegoving, pjesé e projektit
Second Chance.

* Njé véshtrim i pérgjithshém mbi rezultatet e sondazhit té kryer mbi aftésité e gjelbra dhe digjitale
né sistemet e AFP né Shqipéri.

e Pérshkrime dhe pérshtypje pér grupin e gjashté dhe té shtaté té nxénésve italiané né Shqipéri, pjesé
e projektit HOSTING.

* Ngjarja “Apprentices of Today, Leaders of Tomorrow” te SocialHub - pérshtypje té pjesémarrésve.

* Ngjarja e organizuar nga EAfA mé 17 & 18 Qershor.

e Edicionii Nénté i Konkurseve Kombétare té Aftésive:Cfaré duhet té prisni e pér ¢cfaré té béheni gati?

